
Аз 16 то 21 январи соли 2022 

Дар доираи Намоишгоҳи байналмилалии «ЭКСПО-2020», ки дар 

Дубай (Аморати Муттаҳидаи Араб) баргузор шуд, ҳафтаи сайёҳии 

Тоҷикистон аз 9 январ оғоз шуда, то 22 январ идома кард. 

Дар доираи ин чорабинӣ 16 январ дар шаҳри Дубай Форуми сайёҳӣ таҳти 

унвони «Экотуризм дар Тоҷикистон» баргузор гардид, ки дар он 

намояндагони Дастгоҳи иҷроияи Президенти Ҷумҳурии Тоҷикистон, 

Кумитаи рушди сайёҳии назди Ҳукумати Ҷумҳурии Тоҷикистон, 
Сафорати Ҷумҳурии Тоҷикистон дар Амороти Муттаҳидаи Араб, 

Муассисаи давлатии «Маркази татбиқи лоиҳаҳои дастрасӣ ба 

маблағгузории сабз ва маблағҳои рушди деҳот», Корхонаи воҳиди 

давлатии «Маркази иттилоотӣ ва хизматрасонии сайёҳӣ»-и Кумита барои 

рушди туризм, ширкатҳои сайёҳии дохилӣ ва ширкатҳои сайёҳии АМА, 

иштирок намуданд. 

Дар маросими ифтитоҳи чорабинӣ муовини аввали раиси Кумитаи рушди 

сайёҳӣ Ҳабибулло Амирбекзода, Сафири Тоҷикистон дар Амороти 

Муттаҳидаи Араб Баҳодур Шарифӣ суханронӣ намуда, ба иштирокчиёни 

чорабинӣ дар бораи имкониятҳои бузурги сайёҳӣ дар Тоҷикистон, аз 

ҷумла, экологӣ, таърихӣ ва фарҳангӣ маълумот доданд. Сайёҳии маданй, 

табобатй ва солимгардонй, инчунин обхои шифобахш ба намоиш аз 

ҷониби иштирокчиён бо мароқи зиёд пазируфта шуд. 

 Дар самти рушди сайёҳӣ дар Тоҷикистон дар робита ба ҷорӣ 

намудани низоми раводиди электронӣ, тартиби вуруди бидуни раводид 

бо 52 кишвари ҷаҳон аз 1 январи соли 2022, эълон гардидани соли 2018 

ҳамчун Соли рушди сайёҳӣ маълумоти муфассал дода шуд. ва Ҳунарҳои 

мардумӣ, солҳои 2019-2021 ҳамчун «Солҳои рушди деҳот, сайёҳӣ ва 

ҳунарҳои мардумӣ» эътироф гардидани соҳаи сайёҳии Тоҷикистон аз 

ҷониби ҷомеаи ҷаҳонӣ, ки таваҷҷуҳи намояндагони соҳаи сайёҳии 

Амороти Муттаҳидаи Арабро ба худ ҷалб намуд. 

Иштирокчиён барои боздид аз мавзеъҳои нодири сайёҳии 

Тоҷикистон, ошноӣ бо таъриху фарҳанги бостонии мардумӣ, кӯҳу обҳои 

мусаффоф, манзараҳои дилнишини табиати биҳиштии Тоҷикистон, 

инчунин истироҳату муолиҷаи дуруст даъват карда шуданд. 

Пас аз чорабинӣ меҳмонон аз павильони Ҷумҳурии Тоҷикистон дар 

ЭКСПО-2020 дидан намуда, дар он бо имкониятҳои сайёҳӣ, сарчашмаҳои 

обҳои поку шифобахш, ҳайвоноти нодир, таъриху фарҳанг, иқтидори 

саноатӣ ва содиротӣ, намунаҳои молҳои саноатӣ шинос шуданд.  

Имкониятҳои сармоягузорӣ ва дастовардҳои Тоҷикистон дар даврони 

истиқлол. 



Ширкатҳои сайёҳии ватанӣ низ бо ҳамтоёни худ дар мавриди табодули 

сафарҳои туристӣ ва роҳандозии ҳамкориҳои наздик гуфтугӯҳо анҷом 

доданд. 

Бино ба иттилоъи сафорати Тоҷикистон дар Амороти Муттаҳида, аз 

ифтитоҳи намоишгоҳи ЭКСПО-2020 дар Дубай то имрӯз аз павильони 

Ҷумҳурии Тоҷикистон беш аз 350 ҳазор меҳмон аз саросари ҷаҳон дидан 

кардаанд. 

 



 

 



 

 



 

 

 


